
Be ko ni eho, Nyɔŋmɔ tsu bɔfo Gabriel 
kɛtee Yudafonyo oblayoo fro ko ni 
egbɛi ji Maria lɛ ŋɔɔ. Ekɛɛ lɛ akɛ 
“Obaafɔ binuu ni ooowo lɛ gbɛi 
akɛ Yesu. Abaatsɛ lɛ Nyɔŋmɔ bi. 
Ebaaye maŋtsɛ kɛya naanɔ.”



“Ni te ba fee tɛŋŋ enɛ aba mli?” 
oblayoo ni naa ekpɛ ehe lɛ bi. “Mile 
nuu.” Bɔfo lɛ ha lɛ hetoo ekɛɛ akɛ 
enɛ aajɛ Nyɔŋmɔ dɛŋ. Etsɛ ejɛŋ 
shikpɔŋ nɛɛ nɔ.



Bɔfo lɛ kɛɛ Maria akɛ 
enyɛmi Elizabet hiɛ 
musu yɛ egbɔlɔ nɛɛ mli. 
Enɛ hu naakpɛɛ sane 
ni. Etsɛɛɛ tsɔ ni Maria 
yasara Elizabet. 
Amɛyi enyɔ lɛ jie 
Nyɔŋmɔ yi.



Oblanyo ko ni atsɛɔ lɛ 
Yosef ebatsɛ Maria he 
baa. Yosef ye awerɛho 
ni enu akɛ Maria hiɛ 
musu lɛ. Esusu akɛ 
nuu kokro Maria 
kɛyaŋɔ hɔ lɛ. 



Yɛ lamɔ mli, Nyɔŋmɔ bɔfo jie 
ehe kpo etsɔɔ Yosef ni ekɛɛ lɛ akɛ 
bi lɛ jɛ mumɔ krɔŋkrɔŋ lɛ mli. 
Yosef awa Maria kɛtsɔse Yesu.



Yosef he Nyɔŋmɔ eye ni eshe lɛ gbeyei. Eyeɔ maŋ lɛ mli 
akpɔi lɛ hu nɔ.  Awo akpɔ hee no hewɔ ekɛ Maria shi 
kɛyaa amɛmaŋ, 
Bethlehem, 
ni amɛwo 
amɛtoo.



Maria bei shɛ ni 
ebaafɔ. Yosef 
naaa he ko eha 
lɛ. Gbɔiatoohei 
fɛɛ eyimɔ.



Naagbee Yosef na kooloiatoohe ko. Jɛi ni afɔ Yesu ni akɛ 
mama bala lɛ ni akɛ lɛ ŋmɛ kooloi aniyenii anɔ lɛ mli.



Yɛ jɛi niiaŋ nɔŋŋ tookwɛlɔ miibu amɛtoi ahe. 
Nyɔŋmɔ bɔfo jie ehe kpo etsɔɔ amɛ ni 

egba amɛ Yesu fɔmɔ lɛ.



“Ŋmɛnɛ yɛ David maŋ lɛ afɔ yiwalaherelɔ lɛ ni ji Kristo 
Nuŋtsɔ lɛ. Nyɛbaana abifao lɛ ni akɛ 
mama ebala ehe ni eka kooloi aniyenii 

anɔ mli.” 



Trukaa ŋwɛi ta kple bafata bɔfo lɛ he ni amɛla 
amɛjie Nyɔŋmɔ yi amɛkɛɛ.  “Anunyam 
aha Nyɔŋmɔ yɛ ŋwɛi floflo ni hejɔlɛ 

aba shikpɔŋ lɛ nɔ, ni 
ana gbɔmɛi 

ahe 

tsuijurɔ.”



Tookwɛlɔi lɛ fee oya ni amɛtee amɛyatao 
he ni afɔ abifao lɛ yɛ lɛ. Ni amɛna lɛ 
amɛgba mɛi akɛ amɛyana nɔ ni bɔfoi lɛ 

kɛɛ yɛ Yesu he lɛ.



Gbii nyɔŋmai ejwɛ 
sɛɛ lɛ, Yosef kɛ Maria 
kɛ Yesu tee Yerusalɛm 
sɔlemɔwe lɛ. Yɛ jɛi, nuu 
ko ni atsɛɔ lɛ Simeon jie 
Nyɔŋmɔ yi yɛ abifao lɛ 
hewɔ, ni Mami 
Anna, Nuŋtsɔ 
lɛ suɔlɔ, 
hu da 
Nyɔŋmɔ 
shi.



Amɛyi enyɔ lɛ le 
akɛ Nyɔŋmɔ bi ji Yesu, 
mɔ ni ewo shi yɛ ehe 
lɛ.  Yosef kɛ loofɔji enyɔ 
sha afɔle. Enɛ ji afɔle ni 
mla lɛ kɛɛ ohiafoi asha 
kɛji amɛba 
Nyɔŋmɔ 
hiɛ kɛ 
abifao 
hee. 



Fee sɛɛ ŋulami 
nyiɛ nilelɔi ahiɛ 
kɛjɛ Boka kɛba 
Yerusalɛm. 

“Nɛgbɛ abifao ni afɔ 
lɛ akɛ maŋtsɛ ni baaye 
Yudabii anɔ lɛ yɔɔ?” Amɛbi. 
“Wɔmiitao ni wɔyaja lɛ.”



Maŋtsɛ Herode nu nilelɔi 
lɛ asane he. Sane lɛ ye 
etsui ni efee yeyeeye hewɔ 
ebi nilelɔi koni amɛha ni 
ele kɛji amɛna Yesu. 
“Mitao ni mihu mayaja 
lɛ,” Herode kɛɛ. Shi 
eeemale. Herode miitao 
eyagbe Yesu.



Ŋulami lɛ nyiɛ nilelɔi lɛ 
ahiɛ tɔɔ kɛtee he ni tuŋtu 
Maria kɛ Yosef kɛ abifao 
lɛ yɔɔ lɛ. Nilelɔi kula shi 
ni amɛja Yesu ni amɛke lɛ 

shika tsuru kɛ 
krɔbɔɔ/anuatɛrɛ.



Nyɔŋmɔ jie ehe kpo 
etsɔɔ nilelɔi lɛ ni 
ekɛɛ amɛ ni amɛku 
amɛsɛɛ nigii kɛya 
amɛshihilɛhei.



Herode mli fu ni amɛbaaa 
eŋɔɔ ekoŋŋ. Maŋtsɛ fɔŋ lɛ 
eto yiŋ akɛ ebaagbe Yesu 
hewɔ lɛ eha agbe gbekɛbii 
fɛɛ ni yɔɔ Bethlehem.



Shi Herode nine 
shɛɛɛ Nyɔŋmɔ bi lɛ 
nɔ. Ejaakɛ Nyɔŋmɔ 
jie ehe kpo yɛ lamɔ 
mli eha ni Yosef kɛ 
Maria kɛ abifao lɛ 
tee Mizraim (Ijipt).



Herode gbele 
sɛɛ Yosef kɛ Maria ku 
sɛɛ kɛ Yesu kɛjɛ Ijipt.  Amɛbahi shi 
yɛ Nazaret ni yɔɔ Galilea ŋshɔ lɛ masɛi. 



Yesu Fɔmɔ

Sane ni jɛ Nyɔŋmɔ wiemɔ mli, Ŋmalɛ Krɔŋkrɔŋ lɛ

ni anaa yɛ

Mateo 1-2, Luka 1-2

“Owiemɔi lɛ haa kane.” 
Lala 119:130



Naagbee



Bibla sane nɛɛ gbaa wɔ Nyɔŋmɔ 
agbojee he sane mɔ ni bɔ wɔ ni esumɔɔ ni wɔle lɛ lɛ.

Nyɔŋmɔ le akɛ wɔfee nibii fɔji ni etsɛɔ lɛ esha.  Esha dɛŋ 
nyɔmowoo gbele ni, shi Nyɔŋmɔ sumɔɔ wɔ waa akɛ etsu ebinuu 
kome, Yesu, ni ebagbo yɛ sɛŋmɔtso yɛ eshai ahewɔ. Yesu te shi 
kɛjɛ gbohiiajeŋ ni etee eshia yɛ ŋwɛi! Kɛji ohe Yesu nɔ oye ni 
obi lɛ akɛ ekɛ ohe eshai afa bo lɛ ebaafee! Ebaahi omli amrɔ 

nɔŋŋ ni okɛ lɛ baahi shi kɛya naanɔ.

Kɛji ohe oyeɔ akɛ enɛ ji anɔkwale lɛ, kɛɛmɔ enɛ otsɔɔ Nyɔŋmɔ:
O Yesu, Miheɔ miyeɔ akɛ bo ji Nyɔŋmɔ, obatsɔ gbɔmɔ adesa ni 
obagbo kɛkpɔ mihe eshai ni amrɔ nɛɛ ohiɛ ka lolo. Ofainɛ ba 

miwala mli ni okɛ mihe eshai afa mi koni mana wala hee agbɛnɛ, 
bɔ ni afee ni gbi ko mikɛ bo abahi shi kɛya shi naanɔ. Wa mi 

ni mabo bo toi ni mahi shi maha bo akɛ obi. Amɛn.

Kanemɔ Ŋmalɛ Krɔŋkrɔŋ ni okɛ Nyɔŋmɔ agba sane daa gbi!  
Yohane 3:16

